
NIEHDU HSIEB TAGHNA NFUSNA

Grazzi
Fl-Ittra li I-Papa Frangisku kiteb f’gheluq il-160 sena mill-mewt ta’ San Gwann Marija Vianney,
jikteb hekk:

“Gheziez huti sacerdoti, grazzi tal-fedelta taghkom ghall-weghdiet 1i ghamiltu. Grazzi tal-ferh li
bih offrejtu hajjitkom...

Grazzi talli hdimtu biex issahhu r-rabtiet ta’ fraternita u hbiberija ma’ hutkom sacerdoti u mal-
isqof taghkom, billi pprovdejtu appogg u inkuraggiment, hadtu hsieb il-morda, zZortu x-xjuh u
tghallimtu mill-gherf taghhom, gsamtu ma’ xulxin u tghallimtu tidhku u tibku flimkien.

Grazzi talli ticcelebraw l-Ewkaristija kuljum u tkunu raghajja hanina fis-sagrament tar-
Rikonciljazzjoni, la ibsin u langas laxki.

Grazzi ta’ meta, b’emozzjoni kbira, ghannaqtu 1-midinbin, dewwejtu 1-griehi, sahhantu I-qlub u
wrejtu I-hlewwa u l-moghdrija tas-Samaritan it-Tajjeb.

Xejn mhu izjed mehtieg minn dan: accessibbilta, vicinanza, rieda li tersqu lejn it-tbatija ta’
hutna. Kemm hu setghan l-ezempju ta’ qassis li jkun prezenti u ma jahrabx mill-pjagi ta’ hutu
bnedmin”.

Grazzi tal-hidma taghkom bla wagqfien anki fid-diffikultajiet ta’ din il-pandemija. Grazzi ta’ dak
kollu li ghamiltu ma’ hutna l-Insara l-ohra fiz-zmien tal-Avvent u tal-Milied. Grazzi tas-sapport
u I-ghajnuna li taghtu lil xulxin.

Grazzi li ghogobkom tilgghu l-istedina tal-Uffic¢ju Kleru u tidhlu ghal din il-laggha ta’
dalghodu.

Zmien ta’ Sinodu u Pjan Pastorali

Kif ilkoll nafu, minn Ottubru li ghadda 1-Papa qieghed idahhal il-Knisja Universali f’esperjenza
ta’ Sinodu. Ahna ged nippruvaw inpoggu fil-prattika l-istedina tal-Papa permezz tal-Pjan
Pastorali, bit-tema “X’intom tghidu?”, b’riferiment ghall-mistoqsija li jaghmel Gesu lid-dixxipli
ta’ Ghemmaws: “X’intom tghidu bejnietkom intom u miexja?” (Lq 24:17).

Zmien ta’ ezami tal-kuxjenza

Wasalna fil-qofol ta’ dan il-Pjan meta f’dawn ix-xhur ta’ Jannar u Frar ser nippruvaw ilkoll
flimkien — laj¢i, religjuzi u sacerdoti — naghmlu ezami tal-kuxjenza dwar dak li ahna msejhin
inkunu u dak li ahna msejhin naghmlu.



Fil-gurnata tal-Ordinazzjoni taghna ahna tajna lilna nfusna lil Gest u a¢¢ettajna li nhalluh ikun
prezenti qalb in-nies permezz taghna. Ghal din il-gurnata ppreparajna ghal hafna snin b’hafna
qtigh il-qalb, sagrifi¢¢ji u hafna tbatija. L-ewwel quddies taghna gaddisnieh b’attenzjoni u
b’devozzjoni liema bhalha. L-ewwel prietki taghna ppreparajniehom bis-serjeta u fit-tul. L-
ewwel grar taghna ghamilnieh bi hlewwa u b’disponibbilta. Konna hafna attenti li ma nhallux it-
talb tal-Liturgija tas-Sighat. Konna naghmlu I-hila taghna biex ma nhallux il-meditazzjoni u 1-hin
ta’ adorazzjoni ta’ kuljum. Id-drabi li konna nigu msejha biex immexxu lagghat, hadna dejjem
bis-serjeta l-preparazzjoni u l-izvolgiment tal-laggha. L-energija principali taghna, il-parti kbira
tal-hin tal-gurnata u tal-gimgha, kienu kollha ddedikati ghal dak li hu tassew sacerdotali.

Ghal dawk li huma religjuzi, zgur li fil-bidu kien hemm attenzjoni ghall-hajja komunitarja, ghat-
talb komunitarju, ghall-ghajxien aktar radikali tal-voti.

Zgur li dakinhar konna l-aktar nies kuntenti. U jekk ghadna nghixu bl-istess intensita dak li hu
direttament sacerdotali u religjuz, ghadna sal-lum l-aktar nies kuntenti.

Ilkoll kemm ahna hrigna mis-Seminarju jew mid-dar tal-formazzjoni certi x’jixtieq Alla mill-
poplu tieghu, ghamilna I-hila kollha taghna biex inwasslu dak li jixtieq Alla mill-poplu tieghu
ghax konvinti li Alla jixtieq 1-oghla gid lill-poplu tieghu. Jista’ jkun li l-esigenzi u l-bzonnijiet
urgenti tan-nies bil-mod il-mod tant jehdulna I-energija taghna, li spi¢cajna aktar attenti ghal dak
li jridu n-nies minn Alla u minna, milli attenti ghal dak li jrid Alla minna u mill-poplu tieghu?

Irridu nammettu li ahna geghdin f’pozizzjoni delikata u kultant difficli: nghixu qalb il-poplu, u
filwaqt li nisimghu kontinwament x’jixtieq il-poplu minna u minn Alla, irridu niddixxernu
x’jixtieq Alla mill-poplu u liema l-ahjar mod li nwasslu lill-poplu dak li Alla jrid minnu. Ir-riskji
jistghu jkunu, jew li ningatghu min-nies fi spiritwalizmu dizinkarnat, jew li ninqatghu minn Alla
f’sacerdozju li kontinwament ikkoncentrat fuq il-bzonnijiet tan-nies minghajr gatt ma npoggu -
problema ta’ x’jixtieq tassew Alla mill-poplu tieghu. U wkoll, x’jixtieq Alla minni, minna
sacerdoti.

Kif nafu, xi hadd gharef darba qgal li jekk is-sacerdot ikun qgaddis, il-poplu jkun tajjeb; jekk is-
sacerdot ikun tajjeb, il-poplu jkun medjokri; jekk is-sacerdot ikun medjokri, il-poplu jkun hazin.

Hija verita, illum ippruvata mix-xjenzi umani kollha. Il-filosofija, is-so¢jologija, il-psikologija u
l-pedagogija llum kollha jishqu fuq l-awtenticita tal-edukatur jew ta’ dak li ghandu r-rwol li
jifforma. L-enfasi m’ghadhiex fuq l-iskills, il-kapacitajiet, imma fuq l-integrazzjoni tal-persuna —
ix-xoghol tal-persuna. Fi kliem iehor, ghalina s-sacerdoti l-aktar importanti mhumiex il-
kapacitajiet amministrattivi jew progettwali, mhumiex il-kapacitajiet li niffurmaw gruppi jew li
nigbru hafna nies maghna, imma fuq kollox il-hidma ta’ integrazzjoni tal-persuna taghna fl-
identifikazzjoni mal-persuna ta’ Gest.

Dan ifisser li l-ansjeta taghna ma tkunx minhabba li n-nies m’ghadhomx jigu knisja, imma li
ahna s-sacerdoti nitqaddsu fil-quddiesa u biha; mhux ninkwetaw li n-nies m’ghadhomx jigu ghal-
lagghat jew l-ezercizzi, imma li ahna s-sacerdoti nimmeditaw il-Kelma ta’ Alla; mhux li n-nies
m’ghadhomx jigu biex igerru, imma li ahna jkollna r-ritmu tal-qrar taghna.



Il-hajja spiritwali taghna

Fi kliem iehor, jehtieg 1li kontinwament niehdu hsieb il-hajja spiritwali taghna! Eugen
Drewerman ghandu ktieb interessanti jismu Funzionari di Dio. Fih jispjega kif is-sacerdot jista’
jixxiftja mill-intimizmu tal-hajja tas-seminarju ghad-dewbien f’hajja totalment iddettata mill-
esigenzi tan-nies, minghajr jew bi ftit riferiment ghal dak li sejjahlu. Hekk is-sacerdot isir
semplici impjegat tas-sagru, minghajr ruh verament sacerdotali.

Dan ir-riskju facli naqghu fih jekk ma nihdux hsieb il-hajja spiritwali taghna. Minn hawn tohrog
l-importanza ta’ regola tal-hajja li taghti l-importanza misthoqga lill-mumenti li minnhom
nistghu nixorbu spiritwalment.

Fil-gurnata rrid insib il-hin ghat-talb tal-Liturgija tas-Sighat, ghall-meditazzjoni, ghal ftit
adorazzjoni, ghat-talba tar-Ruzarju u ghall-Ewkaristija. Fejn tidhol 1-Ewkaristija, attenzjoni
kbira, koncentrazzjoni u gqima. Attenzjoni l-aktar fejn ni¢celebraw aktar minn quddiesa wahda.
Ma ninsewx li skont il-kanoni 951 ma nistghux inzommu aktar minn elemozina wahda.

huma disponibbli ghas-sagrament tal-grar, kif ukoll ghall-hin ta’ riflessjoni fil-kunventi taghhom.

Fix-xahar irrid insib il-hin ghad-direzzjoni spiritwali u ghall-adorazzjoni flimkien mas-sacerdoti
l-ohra. (Jekk Alla jrid, imissna nhar il-Hamis li gej.)

Fis-sena rrid insib il-hin ghal gimgha rtir.

Facli hafna li minhabba l-impenji mistennija minna min-nies jew forsi xi drabi mill-Isqof inhallu
barra dak li hu essenzjali ghal hajjitna, bl-iskuza li ghandna hafna x’naghmlu. U nispi¢¢aw biex
nippruvaw nitrejqu b’ikel li mhux veru jxebba’.

Il-kuntentizza taghna fis-sacerdozju u fil-hajja religjuza tiddependi biss mill-awtenticita tal-
ghajxien tal-vokazzjoni taghna. Ma tiddependix minn kemm se nigbed nies warajja, ma
tiddependix minn kemm ser naghmel opri u progetti, ma tiddependix minn kemm ser nikkuntenta
nies, ma tiddependix minn kemm jien popolari, ma tiddependix minn kemm se naqla’ flus...
Tiddependi biss minn kemm nithabat biex inkun sacerdot u religjuz awtentiku!

Patri Arthur Vella sJ, f’diskors li kien ghamel fis-Sinodu ta’ Malta f’Ottubru 1999, kien gal hekk:
“Hemm bzonn kbir ta’ xhieda ta’ hajja tassew evangelika, specjalment minn min hu Il-aktar

kellna hafna vokazzjonijiet; illum nagsu hafna. Nistagsi jekk jistax ikun li nxtehtu wisq fuq opri
godda, fuqg hafna attivitajiet, li forsi mhux kollha huma fil-linja tal-karizma awtentika taghhom, u
li ghamlu hekk ukoll minghajr ma qraw sewwa s-sinjali taz-zminijiet. Dan il-fatt jista’ jispjega
wkoll parzjalment in-nuqqas kbir ta’ vokazzjonijiet f’xi whud. Din ix-xhieda karizmatika u
profetika rridu naghtuha fi hdan il-fidi awtentika li nhaddnu u li nistgarru u nghixu, dejjem skont
il-magisteru tal-gerarkija tal-Knisja li lejha nuru rispett u ubbidjenza”.

Awgurju



Ghalhekk, matul din is-sena li ged nibdew, l-awgurju tieghi huwa wiehed semplic¢i. B’umilta
kbira nitlobkom u nawguralkom i niehdu hsieb taghna nfusna. Niehdu hsieb l-identita
sacerdotali u religjuza taghna.

I-Vigarju Generali, Mons. Tarcisju Camilleri, flimkien ma’ Patri Marcello Ghirlando OFM,
Delegat ghall-Ministeru tal-Hniena, ser ikunu jghinu lill-Presbiterja Parrokkjali biex fis-serenita
u fis-semplicita jaghmlu riflessjoni fuq il-hajja sacerdotali, biex flimkien mal-poplu ta’ Alla fid-
Djocesi kollha naghmlu 1-hila taghna biex nikbru fl-awtenticita.



